
རྩོམ་སྒྲིག་པ། བུ་མོ་མཆོག2025ལོའི་ཟླ10པའི་ཚེས22ཉིན།
རེས་གཟའ་ལྷག་པ།2 འཕྲིནའཕྲིན་་གསརགསར་་གཡུགཡུ་་ཡིཡི་་མེམེ་་ལོངལོང་།་། qhhnzwb@163.com

རྩོམ་སྒྲིག་པ། དོན་འགྲུབ་སྒྲོལ་མ།
རེས་གཟའ་ལྷག་པ།

2025ལོའི་ཟླ10པའི་ཚེས22ཉིན།གསར་འགྱུར་ཀུན་གསལ་མེ་ལོང་།ཁུལ་
ཨུའི་
སྐབས་
བཅུ་
བཞི་
པའི་
ཚང་

འཛོམས་
གྲོས་
ཚོགས་
ཐེངས་
བཅུ་
གཅིག་
པའི་

དགོངས་
དོན་
ལག་
བསྟར་
དོན་
འཁྱོལ་
བྱེད།

དཀའ་སྡུག་གི་རྔུལ་ཁྲག་ལས་འཕྲོས་པའི་ལྗང་མདོག་གི་ཕ་ཡུལ།
གསར་འགོད་པ། སངས་རྒྱས་ཚེ་བརྟན།

རང་ཚགས་པར་གྱི་འཕྲིན། ཟླ10བའི་ཚེས
16ཉིན། ཁུལ་ཡོངས་ཀྱི་ལོ་ལྔའི་འཆར་གཞི་བཅོ་ལྔ་
པའི་འཆར་འགོད་སྒྲིག་བཟོ་དང་ལས་གཞི་གལ་ཆེན་
གྱི་ཇུས་འགོད་བྱ་བའི་སྐུལ་འདེད་ཚོགས་འདུ་བསྡུས་
ཤིང་། སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་ལོ་ལྔའི་
འཆར་གཞི་བཅོ་ལྔ་པའི་འཆར་འགོད་སྒྲིག་བཟོ་བྱ་
བར་བཏོན་པའི་མཛུབ་སྟོན་གལ་ཆེན་གྱི་དགོངས་
དོན་དང་ཟླ9བའི་ཚེས29ཉིན་གྱི་ཀྲུང་གུང་ཀྲུང་
དབྱང་ཆབ་སྲིད་ཅུའི་གྲོས་ཚོགས་ཀྱི་དགོངས་དོན་
གཏིང་ཟབ་སྒོས་སློབ་སྦྱོང་དང་ལག་ལེན་དོན་མཐར་
ཕྱིན་བྱས་ཤིང་། ཁུལ་ཡོངས་ཀྱི་ལོ་ལྔའི་འཆར་གཞི་
བཅོ་ལྔ་པའི་འཆར་འགོད་སྒྲིག་བཟོ་དང་འབྲེལ་ཡོད་
སྡེ་ཁག་གི་ལོ་ལྔའི་འཆར་གཞི་བཅོ་ལྔ་པའི་སྐབས་ཀྱི་
ཆེད་དོན་འཆར་འགོད་སྒྲིག་བཟོ། དེ་མིན་ལས་གཞི་
གཙོ་བོའི་ཇུས་འགོད་གསོག་འཇོག་གི་གནས་ཚུལ་ལ་
ཉན་པ་རེད། ཁུལ་ཨུའི་ཧྲུའུ་ཅི་ལིས་ཀང་གིས་གཏམ་
བཤད་པ་དང་། ཁུལ་ཨུའི་ཧྲུའུ་ཅི་གཞོན་པའམ་ཁུལ་
དཔོན་ཀརྨ་ཕུན་ཚོགས་ཀྱིས་མགོ་འཛིན་བྱས།

ལིས་ཀང་གིས་འཆར་འགོད་ལ་བརྟེན་ནས་
དཔལ་འབྱོར་སྤྱི་ཚོགས་འཕེལ་རྒྱས་ལ་སྣེ་ཁྲིད་པ་ནི་
ཏང་གིས་རྒྱལ་སྲིད་སྐྱོང་ལུགས་སྐོར་གྱི་ཉམས་མྱོང་
གལ་ཆེན་ཡིན་པ་མ་ཟད། ཀྲུང་གོའི་ཁྱད་ཆོས་ལྡན་པའི་
སྤྱི་ཚོགས་རིང་ལུགས་ཀྱི་ཆབ་སྲིད་ཀྱི་དགེ་མཚན་གལ་
ཆེན་ཞིག་ཀྱང་ཡིན། མཚོ་ལྷོ་ཁུལ་གྱི་ལོ་ལྔའི་འཆར་གཞི་
བཅོ་ལྔ་པས་སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་མཚོ་སྔོན་
གྱི་བྱ་བར་བཏོན་པའི་བླང་བྱ་གལ་ཆེན་དང་རྒྱལ་

ཡོངས་ཀྱི་གཞི་རྩའི་སྤྱི་ཚོགས་རིང་ལུགས་དེང་རབས་
ཅན་མངོན་འགྱུར་བྱེད་པའི་དམིགས་འབེན་ལ་
གཞིགས་ཏེ། འཚོགས་ལ་ཉེ་བའི་སྐབས་ཉི་ཤུ་བའི་ཚང་
འཛོམས་གྲོས་ཚོགས་ཐེངས་བཞི་པའི་དགོངས་དོན་
དང་། ཀྲུང་དབྱང་དང་ཞིང་ཆེན་ཏང་ཨུའི་ཇུས་ཆོད་
བཀོད་སྒྲིག་གཙོ་བོ་རྣམས་ཕྱོགས་ཡོངས་ནས་སློབ་སྦྱོང་
མཐར་ཕྱིན་བྱས་ཏེ། མིག་རྒྱང་རང་བཞིན་དང་ཁྱོན་
ཡོངས་རང་བཞིན། ཕྱོགས་ཡོངས་རང་བཞིན་གཙིགས་
ཆེན་དུ་བཟུང་སྟེ། གནད་འཁེལ་དང་སྡེབ་སྒྲིག རྐང་
འཛུགས་ས། ཤུགས་འདོན་པ་བཅས་འཚོལ་ཞིབ་བྱས་
ནས་འཆར་འགོད་མ་ལག་འགྲུབ་པར་བྱ་དགོས། ལས་
གཞི་གཙོ་བོའི་འཆར་འགོད་ཀྱི་མ་ལག་དང་མཐུན་སྦྱོར་
རང་བཞིན་ལ་དམིགས་ནས་ཆ་ཤས་སྡེབ་སྒྲིག་དང་། སྡེ་
ཁག་མཉམ་འབྲེལ། ཁྱབ་ཁོངས་མཐུན་སྦྱོར་བཅས་ལ་
དམིགས་ནས་ཧུར་ཐག་དང་རྒྱལ་ཡོངས་དང་ཞིང་ཆེན་
ཡོངས་ཀྱི་ཁྱོན་ཡོངས་ལ་མཉམ་འདྲེས་དང་ཞབས་ཞུ་
བྱས་ནས་མ་འོངས་པའི་ལོ་ལྔའི་ཁ་ཕྱོགས་གཏན་འཁེལ་
དང་འཆར་འགོད་བཟང་བོ་བྱ་དགོས་པ་བསྟན།

ལིས་ཀང་གིས་ཚན་རིག་གི་ལམ་ནས་ལོ་ལྔའི་
འཆར་གཞི་བཅོ་ལྔ་པ་དང་ལས་གཞི་གལ་ཆེན་གྱི་
འཆར་འགོད་བཟོ་བ་དང་སྐྱེ་ཁམས་དཔལ་ཡོན་གྱི་
མཐོ་སར་དམིགས་ཏེ་སྐྱེ་ཁམས་སྲུང་སྐྱོང་གི་ཆབ་
སྲིད་འགན་འཁྲིས་བྱང་གསུམ་སྲུང་སྐྱོང་དང་ས་ནག་
བཅོས་སྐྱོང་སོགས་ཀྱི་གཙོ་གནད་ཕྲག་ཏུ་ལེན་པ་
དང་། རི་ཆུ་ནགས་གསུམ་དང་ཞིང་མཚེའུ་རྩྭ་བྱེ་མ་
བཅས་གཅིག་གྱུར་གྱིས་སྲུང་སྐྱོང་དང་མ་ལག་བཅོས་

སྐྱོང་བྱས་ནས་སྐྱེ་ཁམས་ཀྱི་བྱེད་ནུས་ཆེན་པོ་འདོན་
དགོས། ཐོན་ལས་གནས་བཞིའི་འཛུགས་སྐྲུན་ལ་
དམིགས་ནས་ས་བབ་དགེ་མཚན་གྱི་ཐོན་སྐྱེད་ནུས་
ཤུགས་འཕེལ་རྒྱས་སུ་གཏོང་བ་དང་། རྒྱལ་ཁབ་རྒྱུན་
མཐུད་འཕེལ་རྒྱས་གྲོས་རིམ་གསར་བཏོད་དཔེ་སྟོན་
ཁུལ་འཛུགས་སྐྲུན་ལ་བརྟེན་ནས་ས་གནས་ཀྱི་ཁྱད་
ཆོས་དང་དེང་རབས་ཐོན་ལས་མ་ལག་གི་དགེ་མཚན་
ཧུར་ཐག་གིས་འདོན་དགོས། ཀྲུང་ཧྭ་མི་རིགས་
གཅིག་མཐུན་ཚོགས་པའི་འདུ་ཤེས་བརྟན་པོར་སྐྱེད་
པ་དང་། སྤྱི་ལ་ཕན་པ་དང་། རྨང་གཞི་བརྟན་
པ། མཐིལ་རྟོལ་ཡོད་པ་བཅས་ཀྱི་དམངས་ཚིས་
འཛུགས་སྐྲུན་ལ་ཤུགས་སྣོན་དགོས། སོ་སོའི་ཁྱད་
ཆོས་དང་མཛེས་པའི་ཐུན་མོང་འདུ་ཤེས་ཀྱིས་ཕྱོགས་
ཡོངས་ནས་མི་རིགས་མཐུན་སྒྲིལ་ཡར་ཐོན་བྱ་གཞག་
ལ་སྐུལ་འདེད་གཏོང་བ་དང་། ཧུར་ཐག་གིས་མཐུན་
སྒྲིལ་འབད་འཐབ་བྱེད་པ། དར་རྒྱས་གོང་སྤེལ་གྱི་
ཁོར་ཡུག་བཟང་བོ་བསྐྲུན་དགོས། ཤང་གྲོང་གི་སྤྱི་
བའི་ཞབས་ཞུའི་སྤུས་ཚད་མཐོར་འདེགས་དང་རྨང་
གཞིའི་སྒྲིག་བཀོད་ཀྱི་ཞན་སར་ཁ་གསབ་བྱེད་པ།
གོམ་གང་མདུན་སྤོས་ཀྱིས་མཁར་གྲོང་མཉམ་འདྲེས་
དང་ལྗང་མདོག་གྲོང་ཁྱེར། རྫོང་ཁོངས་གཞུང་ལམ་
སོགས་བཟོ་སྐྲུན་ཆེན་མོར་འཆར་འགོད་བཟོ་དགོས།
ཁ་གཏད་རོགས་སྐྱོར་སྲིད་ཇུས་བཟང་བོར་བསྒྲུབ་
ནས་འབྲེལ་འདྲིས་ལ་ཤུགས་སྣོན་དང་གོམ་གང་
མདུན་སྤོས་ཀྱིས་རྨང་གཞི་སྲ་བརྟན་དུ་གཏོང་བ་
དང་། དམངས་ཕན་ལས་དར་ལ་ཤུགས་བསྣན་ཏེ་

གུང་ཧོ་གཤོང་སའི་ལྗང་མདོག་འཕེལ་རྒྱས་ལ་སྐུལ་
འདེད་དང་ཞིང་ཆེན་ཡོངས་ཀྱི་འཕེལ་རྒྱས་ལ་རྣམ་པ་
གསར་པ་ཆགས་པར་བྱ་དགོས་པ་ནན་གྱིས་བསྟན།

ཀརྨ་ཕུན་ཚོགས་ཀྱིས་མགོ་འཛིན་བྱེད་སྐབས་
གཙོ་གནད་ལ་དམིགས་པ་དང་འཆར་འགོད་གནད་
ལ་འཁེལ་བ། འཆར་འགོད་སྒྲིག་བཟོ་དང་ལས་
གཞིའི་གྲབ་གསོག་རྒྱུ་སྤུས་མཐོར་འདེགས་སུ་གཏོང་
བ་དང་། རྒྱལ་ཁབ་དང་ཞིང་ཆེན་གྱི་ཇུས་ཆེན་བཀོད་
སྒྲིག་ལ་གཞིགས་ནས་ས་གནས་ཀྱི་དངོས་ཡོད་དང་
ཐོན་ཁུངས་དགེ་མཚན་གཞིར་བཟུང་སྟེ། སྤུས་ཚད་
མཐོ་བའི་འཆར་འགོད་སྒྲིག་བཟོ་དང་ལས་གཞིའི་
གྲབས་གསོག་ལེགས་པོར་བསྒྲུབ་ནས་འཆར་འགོད་
དང་གྲབས་གསོག འཛུགས་སྐྲུན་སྐོར་གྱི་འཁོར་རྒྱུག་
བཟང་བོ་ཆགས་པར་ཁག་ཐེག་བྱ་དགོས། མཐུན་སྦྱོར་
ལ་ཤུགས་སྣོན་དང་མཉམ་འབྲེལ་ལེགས་པོ་བྱེད་པ། བྱ་
བའི་སྟོབས་ཤུགས་ཆེན་མོ་གཅིག་ཏུ་སྒྲིལ་བ་དང་སྡེ་
ཁག་སོ་སོས་འགན་འཁྲི་དངོས་འབེབས་བྱས་ནས་ཁུལ་
དང་རྫོང་གི་འཆར་འགོད་ནུས་ལྡན་གྱིས་འབྲེལ་མཐུད་
བྱེད་པར་ཁག་ཐེག་བཟང་བོ་བྱ་དགོས། འགན་འཁྲི་
ལག་ལེན་ནན་ཁུར་དང་ལག་ལེན་དངོས་འབེབ།
འགྱུར་མེད་ཀྱི་སྙིང་སྟོབས་ཆེན་མོས་ལོ་ལྔའི་འཆར་གཞི་
བཅུ་བཞི་པར་རྫོགས་ཚིག་འགོད་པ་དང་ལོ་ལྔའི་འཆར་
གཞི་བཅོ་ལྔ་པར་མགོ་ཡག་པོ་རྩོམ་དགོས་པ་བསྟན།

ཁུལ་གྱི་མགོ་ཁྲིད་ཀྲང་ཅི་ཙུང་དང་ཀུན་འགྲུབ་
ཚེ་རིང་། ལི་ཀུའོ་ཞུང་། ལི་ཀུའོ་ཧྲེང་། ཞུའུ་ཅན་ཅུན།
ཡཱ་སྒྲོལ་མ་སྐྱབས་བཅས་ཚོགས་འདུར་ཞུགས་པ་རེད།།

ཁུལ་ཡོངས་ཀྱི་ལོ་ལྔའི་འཆར་གཞི་བཅོ་ལྔ་པའི་འཆར་འགོད་སྒྲིག་བཟོ་དང་
ལས་གཞི་གལ་ཆེན་གྱི་ཇུས་འགོད་བྱ་བའི་སྐུལ་འདེད་ཚོགས་འདུ་བསྡུས་པ།

རང་ཚགས་པར་གྱི་འཕྲིན། རྒྱལ་སྟོན་དང་བརྒྱད་པའི་བཅོ་ལྔའི་སྐབས་
སུ། རང་ཁུལ་གྱིས་རྒྱལ་སྤྱིའི་སྐྱེ་ཁམས་ཡུལ་སྐོར་དམིགས་སའི་སྔོན་བསྐྱོད་ཁུལ་
བསྐྲུན་པའི་དམིགས་འབེན་ངེས་གནས་གཞིར་བཟུང་སྟེ། སྔོན་ལ་འཆར་འགོད་
དང་འགན་སྲུང་ཇེ་བརྟན། ཞབས་ཞུ་ལེགས་བཅོས་བཅས་བྱས་ཤིང་། དུས་ཆེན་
སྐབས་ཀྱི་རིག་གནས་ཡུལ་སྐོར་དཔལ་འབྱོར་སྣ་མང་ཅན་དུ་འཕེལ་བའི་རྣམ་
པར་གདེངས་ཚོད་ཡོད་པར་བྱས་པ་མ་ཟད། ཕུན་སུམ་ཚོགས་པའི་ཐོན་རྫས་
མཁོ་འདོན་སྒོས་ཚོང་རའི་འཁོར་རྒྱུག་ཇེ་ལེགས་སུ་བཏང་སྟེ། ཕྱོགས་བསྡུས་
ཕན་འབྲས་མཐོར་འདེགས་དང་དུས་ཆེན་སྐབས་ཀྱི་སྤྲོ་སྐྱིད་ཀྱི་རྣམ་པ་བཟང་བོ་
ཞིག་བསྐྲུན།

སྐྱེ་ཁམས་ཡུལ་སྐོར་དང་ཉེ་འཁོར་ཡུལ་སྐོར། ཤང་སྡེ་ཡུལ་སྐོར་བཅས་ཀྱི་
ནང་དོན་གཙོ་བོར་དམིགས་ཏེ། ཁྱད་ཆོས་ལྡན་པའི་ཡུལ་སྐོར་ལམ་ཐིག2དང་།
བརྗོད་དོན4ཡི་གཙོ་གནད་བྱ་འགུལ་ཁག14དང་ཚད་ལྡན་ཞབས་ཞུའི་བྱེད་
ཐབས་ཁག10མཁོ་འདོན་བྱས་ནས། ཡུལ་སྐོར་ཞབས་ཞུའི་རྒྱུ་སྤུས་མཐོར་
འདེགས་སུ་བཏང་། མཚོ་མོའི་ལྷོ་རྒྱུད་དང་གཙང་མཚོའི་དག་ཞིང་ངམ་གནས་
མཆོག་མཚོ་ལྷོ་ཞེས་པ་སོགས་ཡུལ་སྐོར་ཐོན་ཁུངས་དྲིལ་སྒྲོག་བརྙན་རིས་སྒྲིག་
སྦྱོར་འགྲེམ་སྤེལ་བྱས་ལ། ངོས་ཟུར་མི་འདྲ་བའི་ཡུལ་སྐོར་ཐོན་ཁུངས་དང་ཡུལ་
སྐོར་གྲུབ་རྐྱེན་དྲིལ་སྒྲོག་བྱས་ཏེ། བརྙན་རིས་ཀློག་གྲངས་ཚད་ཁྲི24.7ཡན་ཟིན།
རྒྱལ་སྟོན་དང་བརྒྱད་པའི་བཅོ་ལྔའི་སྐབས་སུ། ཁུལ་ཡོངས་ཀྱིས་ཁྱོན་བསྡོམས་
ཡུལ་སྐོར་བ་མི་ཐེངས་ཁྲི54.17ཡན་ལ་ཟིན་ནས་ལོ་སྔོན་པའི་དུས་ལས22.70%
འཕར་བ་དང་། ཡུལ་སྐོར་ཡོང་སྒོ་སྒོར་ཁྲི6684.2ཐོན་ནས་ལོ་སྔོན་མའི་དུས་ལས
17.56%འཕར་ཡོད།

ཁུལ་ཡོངས་ཀྱིས་རིག་གནས་ལུས་རྩལ་བྱ་འགུལ་ཁག47མཁོ་འདོན་བྱས་
ཤིང་། རིག་གནས་འཁྲབ་སྟོན་དང་ཤུལ་བཞག་ཉམས་ལེན། ལུས་རྩལ་འགྲན་
བསྡུར་དང་ཟས་རིགས་འགྲེམ་སྟོན། སྤྱི་བའི་རིག་གནས་སོགས་ཀྱི་ཁྱབ་ཁོངས་སུ་
ཁེབས་པར་བྱས་ཏེ། མཚོ་ལྷོ་ཁུལ་གྱི་མཚོ་སྔོན་པོ་རྟགས་མའི་རྐང་གྲུག་རྩ་འཛུགས་
ཚོགས་པའི་རྩེ་རྩོད་ཐོག་མ་དང་རྐང་གྲུག་རྩེ་རིམ་འགྲན་བསྡུར། རྨ་ཆུའི་འགྲམ་
རྒྱུད་ཀྱི་ཞིང་ཆེན་དགུ་ཡི་ལ་གཞས་གདན་ཞུ་འགྲན་བསྡུར་དང་རྫོང་རུ་རིག་གནས་
རྟགས་མའི་ནུབ་བྱང་ས་ཁུལ་གྱི་ལྒང་ལིའི་གདན་ཞུ་འགྲན་བསྡུར་སོགས་བྱ་འགུལ་
སྤེལ་ཏེ། དམངས་ཡོངས་ཟབ་ཞུགས་བྱེད་པའི་དུས་ཆེན་གྱི་རྣམ་པ་བཟང་བོ་
བསྐྲུན་ལ། དུས་ཆེན་སྐབས་སུ། ཁྱོན་བསྡོམས་མང་ཚོགས་ཡུལ་སྐོར་བ་ཁྲི9.5ལྷག་
ཡུལ་དངོས་སུ་ལྟད་མོ་བལྟ་རུ་བཀུག་ཡོད། ཡུལ་དངོས་སུ་བལྟ་བ་དང་འབྲེལ་
འདྲིས་བྱས་པའི་མང་ཚོགས་མི་ཐེངས་ཁྲི108.35ཟབ་ཞུགས་བྱས་ཡོད། དེ་མིན་
ཐད་གཏོང་སྤྱི་སྟེགས་ཀྱི་ལྟད་མོ་བ་མི་ཐེངས་ཁྲི70ལྷག་ལས་བརྒལ་ཡོད་པ་རེད།།

དུས་ཆེན་གཉིས་ཀྱི་སྐབས་རང་ཁུལ་གྱི་
ཡུལ་སྐོར་ཡོང་སྒོ་སྒོར་ཁྲི6684.23ལ་སླེབས་པ།

རང་ཚགས་པར་གྱི་འཕྲིན། ཟླ
10བའི་ཚེས14ནས་ཚེས17ཉིན་བར།
མཚོ་སྔོན་ཞིང་ཆེན་རྒྱང་སྒྲོག་བརྙན་འཕྲིན་
མཐུན ་ཚོགས ་ཀྱིས ་གཙོ ་སྒྲུབ ་བྱས ་
ཤིང་། ཀྲུང་གུང་མཚོ་ལྷོ་ཁུལ་ཨུའི་དྲིག་
སྒྲོག ་པུའུ ་ཡིས ་ཁྲིད ་སྟོན ་གནང་བ ་
དང་། མཚོ་ལྷོ་ཁུལ་མཉམ་འདྲེས་སྨྱན་སྦྱོར་
ལྟེ་གནས་ཀྱིས་འགན་སྒྲུབ་བྱས་པའི2024
ལོའི་མཚོ་སྔོན་རྒྱང་སྒྲོག་བརྙན་འཕྲིན་བོད་
སྐད་ཕུལ་བྱུང་བརྩམས་ཆོས་དཔྱད་ཞིབ་
གྲོས་ཚོགས་རང་ཁུལ་དུ་བསྡུས་པ་རེད།
ཐེངས་འདིའི་དཔྱད་ཞིབ་གྲོས་ཚོགས་ནི་
ཞིང་ཆེན་ཡོངས་ཀྱི་བོད་སྐད་རླུང་འཕྲིན་
བརྙན་འཕྲིན་མངའ་ཁོངས་བར་ཕན་ཚུན་
བསམ་བློ་སྤེལ་རེས་བྱེད་པའི་སྟེགས་བུ་
གལ་ཆེན་ཞིག་ཏུ་གྱུར་ཡོད་པས། བོད་སྐད་
ལེ་ཚན་གྱི་ནང་དོན་གསར་པར་བསྒྱུར་བ་
དང་སྤུས་ཚད་མཐོ་རུ་གཏོང་བར་ནུས་པ་
གལ་ཆེན་ཐོན་ཡོད།

ཐེངས་འདིའི་དཔྱད་འདེམས་ནང་
གསར ་འགྱུར ་དང ་ཆེད ་སྒྲིག རིག ་
རྩལ། རྒྱང་སྒྲོག་མདོ་འཛིན་བཅས་རིགས་
ཆེན་པོ་གསུམ་གྱི་འགྲན་ཞུགས་བརྩམས་
ཆོས139འབྱོར་ཡོད་དེ། ཞིབ་དཔྱད་ནན་
པོ་བྱས་པ་བརྒྱུད་མཐར་ཕུལ་བྱུང་བརྩམས་
ཆོས82བདམས་ཐོན་བྱུང་བ་རེད། དེའི་
ནང་དམིགས་བསལ་བྱ་དགའ2ཐོབ་
དང་། ཨང་དང་པོའི་བྱ་དགའ21ཐོབ་
ལ། ཨང་གཉིས་པའི་བྱ་དགའ27དང་ཨང་
གསུམ་པའི32བཅས་ཐོབ་ཡོད། བརྩམས་
ཆོས་དེ་དག་གི་བརྗོད་བྱ་ཕུན་སུམ་ཚོགས་

ལ་རྣམ་པ་སྣ་མང་ཡིན་པས། འདས་ཟིན་
པའི་ལོ་གཅིག་རིང་གི་ཞིང་ཆེན་ཡོངས་ཀྱི་
བོད་སྐད་རྒྱང་སྒྲོག་བརྙན་འཕྲིན་གསར་
རྩོམ་གྱི་ཚད་མཐོའི་ཆུ་ཚད་གཅིག་བསྡུས་
སྒོས་མངོན་ཡོད་པ་དང་། རྒྱ་ཆེའི་རྒྱང་
སྒྲོག་གློག་བརྙན་འཕྲིན་ལས་བྱེད་པས་འཚོ་
བར་ཟབ་ཞུགས་དང་མཐོ་སྒང་ལ་གཞི་
ཚུགས་པའི་གྲུབ་འབྲས་ཀྱི་བསྡུས་གཟུགས་
ཀྱང་ཡིན་པས། བོད་འབྲེལ་ས་ཁུལ་གྱི་སྤྱི་
ཚོགས་དཔལ་འབྱོར་འཕེལ་རྒྱས་ཀྱི་གྲུབ་
འབྲས་དང་བཀྲག་ཏུ་འཚེར་བའི་མི་རིགས་
ཀྱི་རིག་གནས་གསོན་ཉམས་དོད་པའི་ངང་
མཚོན་ཡོད་པ་རེད།

ཐེངས་འདིའི་དཔྱད་ཞིབ་གྲོས་
ཚོགས་ཀྱི་དམིགས་ཡུལ་ནི་ཏང་གི་གསར་
འགྱུར་གླེང་ཕྱོགས་ལས་དོན་གྱི་བྱེད་ཕྱོགས་
ལག་བསྟར་དོན་འཁྱོལ་བྱེད་པ་དང་། ཡང་

དག་པའི་ཆབ་སྲིད་ཀྱི་ཁ་ཕྱོགས་དང་གླེང་
ཕྱོགས་ཀྱི་ཁྲིད་སྟོན། རིན་ཐང་གི་ཁ་ཕྱོགས་
བཅས་མཐའ་འཁྱོངས་བྱེད་པ། བརྗོད་
དོན་གཙོ་བོ་དར་སྤེལ། དྲང་ནུས་བརྒྱུད་
སྤེལ་བཅས་བྱས་ཏེ་ཕུལ་བྱུང་གི་བོད་སྐད་
རྒྱང་སྒྲོག་བརྙན་འཕྲིན་དང་དེ་བཞིན་དྲ་
རྒྱའི་ལྟ་ཉན་བརྩམས་ཆོས་ཁག་གཅིག་སྔོག་
འདོན་དང་ཁྱབ་གདལ་དུ་བཏང་བ་
བརྒྱུད། ལས་རྐང་དང་པོའི་གསར་འགོད་
པས་ཁྱབ་སྤེལ་ནུས་པ་དང་ཁྲིད་སྟོན་ནུས་
པ། ཤུགས་རྐྱེན་ཐེབས་ཤུགས། ཀུན་གྱིས་
ཡིད་ཆེས་བྱེད་པ་བཅས་ཀྱི་བརྩམས་ཆོས་
ལེགས་པོ་འབོར་ཆེན་གསར་རྩོམ་བྱ་རྒྱུར་
སྐུལ་མ་གནང་སྟེ། ཞིང་ཆེན་ཡོངས་ཀྱི་
གསར་འགྱུར་བྱ་གཞག་སྤུས་ཚད་མཐོན་
པོས་འཕེལ་རྒྱས་སུ་གཏོང་བར་སྐུལ་འདེད་
གཏོང་རྒྱུ་དེ་རེད།།

2024ལོའི་མཚོ་སྔོན་རྒྱང་སྒྲོག་བརྙན་འཕྲིན་བོད་སྐད་
ཕུལ་བྱུང་བརྩམས་ཆོས་དཔྱད་ཞིབ་གྲོས་ཚོགས་

རང་ཁུལ་དུ་བསྡུས་པ།

མཐོ་སར་བུད་དེ་བྱེ་སྣའི་རྒྱལ་ཁབ་སྤྱི་གླིང་ལ་རྒྱང་
བལྟ་ཞིག་བྱས་ཚེ། གནས་དེར་ནགས་ཚལ་དང་ཆུ་བོ། རི་
སྐྱེས་སྲོག་ཆགས། མི་སྡོད་ཁོར་ཡུག་བཅས་འཆམ་མཐུན་
མཉམ་གནས་ཀྱི་མཛེས་སྡུག་ལྡན་པའི་སྐྱེ་ཁམས་ཀྱི་རི་མོ་
ཞིག་ལྷུན་གྱིས་གྲུབ་ཡོད་ལ། མུ་གེ་ཐང་གི་བྱེ་མའི་རྡུལ་
ཕྲན་རེ་རེ་རླུང་བུའི་འགྲོས་དང་བསྟུན་ནས་བྱེ་སྣེའི་རྒྱལ་
ཁབ་སྤྱི་གླིང་གི་ནགས་ཚལ་གྱི་གསེབ་ཏུ་ཡལ་སོང་། སྔོ་
ལྗང་ལྗང་གི་ནགས་ཚལ་སྟུག་པོས་ས་ཆ་དེའི་ཡུལ་ལུང་
གང་སར་གཡོགས་པ་ལས། ཀོས་ནན་མི་དམངས་ཀྱིས་བྱེ་
འགོག་བྱེ་བཅོས་ཐད་བཏོན་པའི་དཀའ་སྤྱད་འབད་
བརྩོན་གྱི་སྙིང་སྟོབས་དེ་མཚོན་ཐུབ་ལ། ཁོ་ཚོས་དངུལ་
ཁྲག་ལས་ཐོན་པའི་གྲུབ་འབྲས་དེའང་ཚོར་ཐུབ།

ཉེ་སྔོན། གསར་འགོད་པས་ཀོས་ནན་རྫོང་གི་བྱེ་
སྣའི་རྒྱལ་ཁབ་སྤྱི་གླིང་དུ་དོ་དམ་སྲུང་སྐྱོང་བ་ཀླུ་མོ་སྒྲོལ་མ་
ནམ་རྒྱུན་བཞིན་བསྐོར་སྲུང་གི་ལས་ལ་བྲེལ་བཞིན་ཡོད་
པ་མཐོང་ཞིང་། མོ་ནི་བྱེ་བཅོས་བྱེད་མཁན་གྱི་མི་རབས་
གཉིས་པ་ཞིག་ཡིན་པའི་ཆ་ནས། མོས་ཕ་ཡུལ་གྱི་ལྗང་
མདོག་འདི་དཀའ་སྡུག་གི་རྔུལ་ཁྲག་ལས་བྱུང་བ་སེམས་
གཏིང་ནས་ཚོར་ཡོད་ཟེར།

ཁོ་མོས་ང་རང་ཆུང་དུས་ནས་གནས་འདིར་
འཚར་ལོངས་བྱུང་བ་ཡིན་ལ། ངའི་ཨ་ཕའི་རིང་ནས་
བཟུང་བྱེ་བཅོས་ཀྱི་བྱ་བ་འདི་ལ་འབད་པ་ཡིན། སྐྱ་ཐིང་

ཐིང་གི་བྱེ་སྣ་ལྗང་མདོག་གི་འཇིག་རྟེན་གཞན་ཞིག་ཏུ་གྱུར་
བ་ངས་མིག་གིས་འཚོས་ནས་ཡོང་བ་ཡིན་པས། ནམ་ཡང་
གནས་འདིའི་སྐྱེ་ཁམས་ལྗང་མདོག་གི་ཆེད་དུ་རང་ནུས་
ཕུལ་བ་ཡིན་ཟེར།

ཀོས་ནན་རྫོང་ནི་རྨ་ཆུའི་སྟོད་རྒྱུད་ཀྱི་སྐྱེ་ཁམས་
སྲུང་སྐྱོང་ཁུལ་ཞིག་ཡིན་པའི་ཆ་ནས། སྔོན་ཆད་བྱེ་
འགྱུར་གྱི་དཀའ་ཁག་མང་པོར་འཕྲད་མྱོང་མོད། མཚོ་
ལྷོ་ཁུལ་རྒྱལ་ཁབ་རྒྱུན་མཐུད་འཕེལ་རྒྱས་གྲོས་རིམ་
གསར་གཏོད་དཔེ་སྟོན་ཁུལ་འཛུགས་སྐྲུན་བྱེད་པའི་
འཕེལ་རིམ་ཁྲོད། ཀོས་ནན་རྫོང་གིས་ཚན་རིག་གི་བྱེ་
བཅོས་དང་ཁོར་སྲུང་གི་འདུ་ཤེས་གཙོར་བཟུང་སྟེ།
ལག་རྩལ་གསར་གཏོད་ལ་བརྟེན་ནས་གྲང་ངར་ཆེ་བའི་
ས་ཁུལ་གྱི་བྱེ་བཅོས་ཀྱི་དཀའ་ཁག་སེལ་བ་མ་ཟད། ལོ་ངོ
29རིང་སྤྱི་ལེ300ཡི་བྱེ་ཐང་ལ་ལྗང་མདོག་གི་ལྕགས་རི་
རིང་མོ་བསྐྲུན་ཏེ། མཐོ་སྒང་གི་རྒྱུན་མཐུད་འཕེལ་རྒྱས་
ལ་རྨང་གཞི་བརྟན་པོ་བཏིངས།

1996ལོ་ནས་བཟུང་། ཀོས་ནན་རྫོང་གིས་བྱེ་
འགོག་བྱེ་བཅོས་དེ་དོན་ཆེན་དུ་བརྩིས་ཡོད་ལ། ཚན་རྩལ་
ནི་བྱེ་འགོག་བྱེ་བཅོས་ཀྱི་འགག་སྒོ་བརྒལ་བའི་སྲོག་ཤིང་
ཏུ་གྱུར་ཡོད་པས། ཀོས་ནན་རྫོང་གིས་བྱེ་བཅོས་བྱེད་པའི་
བརྒྱུད་རིམ་ཁྲོད་ཚན་རིག་གི་ནུས་པ་འདོན་སྤེལ་གང་
ལེགས་བྱས་ཏེ། སྡོང་རིགས་འདེམས་འཛུགས་དང་ཁོར་

ཡུག་བཅོས་སྐྱོང་། སྔོན་ཐོན་ལག་རྩལ་སོགས་ཚན་རིག་ལ་
བརྟེན་ནས་བྱེ་བཅོས་ཀྱི་ཐབས་ལམ་མུ་མཐུད་དུ་རྒྱ་བསྐྱེད་
པ་རེད།

ཀོས་ནན་རྫོང་རང་བྱུང་ཐོན་ཁུངས་དང་ནགས་
ལས་རྩྭ་ཐང་ཅུའུ་ཡི་ལས་གཞི་གཞུང་སྒྲུབ་ཁང་གི་ཀྲུའུ་
རེན་ཡུས་ཐེན་ལུང་གིས་བཤད་རྒྱུར། སྔོན་ཆད་བྱེ་ཐང་གི་
སྡོང་བོའི་སྐྱེ་ཚད་ཤིན་ཏུ་ཞན་མོད། ལྕང་སྡོང་ཟབ་
འཛུགས་ལག་རྩལ་ཁྱབ་གདལ་དུ་བཏང་བ་ནས་བཟུང་
སྡོང་བོའི་སྐྱེ་ཚད85%ཡན་ཟིན་ཡོད་ལ། སྐྱེ་ཡུན་ལོ་
གསུམ་ཡན་འགོར་ཚད65%ཡན་ཟིན་ཡོད། ད་ལྟ་རྫོང་
ཁོངས་ཡོངས་སུ་ཟབ་འཛུགས་ལག་རྩལ་ཁྱབ་གདལ་དུ་
བཏང་ཞིང་། ས་ཁོངས་མི་གཅིག་པའི་ཆ་རྐྱེན་ལ་ཁ་གཏད་
ནས་བྱེ་འགོག་སྒྲིག་བཀོད་དང་ཆར་དུས་ཀྱི་ཐད་གཏོང་
སོགས་ཀྱི་རྣམ་པ་གསར་པ་ཚོད་ལྟའི་ལག་བསྟར་བྱས་ཏེ།
བྱེ་བཅོས་ལས་དོན་གྱི་ཉམས་མྱོང་དེ་ཚན་རིག་དང་
བརྟེན་ནས་བྱུང་བ་ཡིན་ཟེར།

ཚན་རིག་གིས་བྱེ་བཅོས་བྱེད་པའི་ཕན་འབྲས་དེ་
མ་ལག་བཟོ་སྐྲུན་གྱི་འདེགས་སྐྱོར་དང་ཁ་འབྲལ་ཐབས་
མེད། ལོ་ངོ་དུ་མའི་རིང་ལ། ཀོས་ནན་རྫོང་གིས་བྱང་
གསུམ་བཟོ་སྐྲུན་སྐབས་དྲུག་པ་སོགས་སྐྱེ་ཁམས་རྐང་
འཛིན་བཟོ་སྐྲུན་ལ་བརྟེན་ཏེ། བྱེ་འགོག་བཟོ་སྐྲུན་དང་སྐྱེ་
དངོས་སླར་གསོ། ཡུན་ཕན་དོ་དམ་སྲུང་སྐྱོང་སོགས་ཀྱི་

བཅོས་སྐྱོང་སྒྲིག་གཞི་འཛུགས་སྐྲུན་བྱས་པ་རེད།
ཀོས་ནན་རྫོང་རང་བྱུང་ཐོན་ཁུངས་དང་ནགས་

ལས་རྩྭ་ཐང་ཅུའུ་ཡི་ཅུའུ་ཀྲང་བཙུན་ཐར་རྒྱལ་གྱིས་
བཤད་རྒྱུར། མིག་སྔའི་བར། ཀོས་ནན་རྫོང་གིས་མ་དངུལ་
སྒོར་དུང་ཕྱུར17.5ལྷག་བཏང་སྟེ། བྱེ་འགྱུར་ས་མུའུ་ཁྲི
221བཅོས་སྐྱོང་བྱས་ཤིང་། དེའི་ཁྲོད་དུ་མིས་བཅོས་བྱེ་
བཅོས་ནགས་སྐྲུན་ས་མུའུ་ཁྲི164དང་བྱེ་འགོག་ནགས་
སྐྱོང་ས་མུའུ་ཁྲི57ཡོད་ཅིང་། ཚོད་རྩིས་ལྟར་ན་ས་མུའུ་ཁྲི
50ལྷག་གི་བྱེ་ཐང་ལ་བཅོས་སྐྱོང་ཕན་འབྲས་ཐོན་ཞིང་།
རྫོང་ཡོངས་ཀྱི་ནགས་ཚལ་ཁེབས་ཚད8.26%ཟིན་ཡོད་
ལ། རྩྭ་ཐང་གི་ཕྱོགས་བསྡུས་ལྗང་མདོག་ཁེབས་ཚད
66.21%ཟིན་ཡོད།

ཀོས་ནན་རྫོང་གིས་ད་ལྟ་མཚོ་ལྷོ་ཁུལ་རྒྱལ་ཁབ་
རྒྱུན་མཐུད་འཕེལ་རྒྱས་གྲོས་རིམ་གསར་གཏོད་དཔེ་སྟོན་
ཁུལ་གྱི་འཕེལ་འགྲོས་དང་བསྟུན་ཏེ། བྱེ་བཅོས་ལག་ལེན་
དེ་སྐྱེ་ཁམས་སླར་གསོ་ནས་སྐྱེ་ཁམས་ཐོན་ལས་སུ་རིམ་
སྤར་བྱས་ཤིང་། ལག་རྩལ་ཐོད་བརྒལ་ནས་གསར་
གཏོད་ཀྱི་རྣམ་པ་དང་། སྐྱེ་ཁམས་སྲུང་སྐྱོང་ནས་ཐོན་
ལས་དར་རྒྱས་སུ་བཏང་སྟེ། མཐོ་སྒང་ལ་ལྗང་མདོག་
གི་གསོན་ཤུགས་གསར་བ་ཞིག་བསྣན་ནས་མཚོ་ལྷོ་
ཁུལ་གྱི་བྱེ་བཅོས་རྒྱུན་མཐུད་འཕེལ་རྒྱས་ལ་རྨང་གཞི་
བརྟན་པོ་བཏིངས་ཡོད།།

ཉེ་སྔོན། ཀོས་ནན་རྫོང་གི་ས་མུའུ་ཁྲིའི་གྲོ་ཞིང་གི་ལོ་ལེགས་བསྡུ་པའི་དུས་སུ་སླེབས་པ་དང་། དྲི་ཞིམ་གྱི་བསིལ་
རླུང་ཁྲོད་གསེར་མདོག་གི་སྙེ་མའི་མགོ་ལྕོག་ལྡེམ་ལྡེམ་གཡོ་བཞིན་མཆིས་ཤིང་། ཞིང་འབྲེག་འཕྲུལ་འཁོར་གྱི་ལྡུར་སྒྲ་
འུར་འུར་དུ་གྲགས་པ་དང་ཆབས་ཅིག ཞིང་པ་རྣམས་ཀྱིས་འབྲུ་རྡོག་གཅིག་ཀྱང་མ་ལུས་པར་མཛོད་དུ་ཉར་བའི་
ལས་ལ་བྲེལ་བཞིན། ཡིད་སེམས་ཚིམས་པའི་ངོ་གདོང་ལ་འཛུམ་མདངས་ཀྱིས་ཁེངས་ཡོད་དེ། ལོ་ལེགས་སྙེ་མའི་གསེར་
མདོག་རྦ་རླབས་བཞིན་འཕྱུར་བའི་མཛེས་ཉམས་ཏེ་སྤྲིན་དཀར་གྱི་འདབས་མའི་འོག་ཆེས་མཛེས་པའི་ལོ་ཟླའི་རི་མོ་ཞིག་
ཏུ་གྲུབ་ཡོད། ཉེ་བའི་ལོ་ཤས་རིང་། ས་གནས་དེ་གས་སོན་བཟང་ཁྱབ་གདལ་དང་འཕྲུལ་ཆས་ལས་གཉེར་ལ་བརྟེན་
སྟོན་དུས་ཀྱི་རིགས་འབྲུ་ཐོན་ཁུངས་ཕུན་སུམ་ཇེ་ཚོགས་སུ་གཏོང་བར་ཁག་ཐེག་བྱས་ཡོད། པར་འདི་ནི་ཟླ10ཚེས
15ཉིན་ཀོས་རྫོང་མང་ཆུ་གྲོང་རྡལ་ཤ་རྭ་སྡེ་བའི་སྡེ་མི་ཚོས་གྲོ་ཡི་ལོ་ལེགས་བསྡུ་བའི་རྣམ་པ་རེད།

（པར་ངོས1པོར་མཐུད་པ།）མུ་མཐུད་དུ་མི་རིགས་
མཐུན་སྒྲིལ་དང་ཆོས་ལུགས་ཞི་མཐུན་གྱི་སྣང་ཚུལ་
བཟང་བོ་ཞིག་བསྐྲུན་དགོས། ཏང་གི་འཛུགས་སྐྲུན་
ལ་སྐུལ་འདེད་བྱས་ཏེ། སྡེ་བ་རིམ་པའི་སྐབས་བརྗེ་
འདེམས་བསྐོ་བྱ་བ་ལེགས་པོར་བསྒྲུབ་དགོས། སྡེ་བ་
རིམ་པའི་ཐུན་མོང་དཔལ་འབྱོར་གྱི་སྟོབས་ལྡན་སྡེ་
བའི་བཟོ་སྐྲུན་ཁྱོན་ཡོངས་ནས་སྐུལ་འདེད་བྱས་
ཏེ། མང་ཚོགས་ཉེ་འགྲམ་གྱི་ཚུལ་མིན་སྤྱོད་ལམ་
དང་རུལ་སུངས་ཀྱི་གནད་དོན་གཅིག་བསྡུས་ཀྱིས་
བཅོས་སྐྱོང་བྱེད་པར་སྐུལ་འདེད་བྱ་དགོས། ཉེན་
ཁའི་བྱུར་རྐྱེན་སྔོན་འགོག་དང་འདུམ་འགྲིག་བྱེད་
པའི་ནུས་པ་ཇེ་དྲག་ཏུ་གཏོང་བ་དང་གནད་དོན་
གྱི་ཁ་ཕྱོགས་རྒྱུན་འཁྱོངས་བྱས་ནས། ནམ་ཡང་
སེམས་ཁུར་བྱེད་པའི་འགན་འཁྲིའི་འདུ་ཤེས་ཀྱིས་
རིགས་སྣ་ཚོགས་ཀྱི་ཉེན་ཁ་དང་བྱུར་རྐྱེན་ལ་ཞིབ་
བཤེར་དང་བཅོས་སྐྱོང་བྱེད་པའི་བྱ་བ་ལེགས་པོར་
བསྒྲུབ་ནས། དོན་ཆུང་ཆེ་རུ་མི་གཏོང་བ་དང་དོན་
ཆེན་འགོར་འགྱངས་མི་བྱེད་པར་བྱ་དགོས་པ་
བསྟན།

ཚོགས་འདུ་ལས་ཁུལ་ཡོངས་ཀྱི་དུས་
ཚིགས་གསུམ་གྱི་དཔལ་འབྱོར་འཁོར་སྐྱོད་གནས་

ཚུལ་ལ་ཉན་ནས་རྗེས་ཕྱོགས་ཀྱི་གཙོ་གནད་ལས་དོན་
ལ་ཞིབ་འཇུག་བྱས། ནུས་ཤུགས་ཡོད་རྒུས་ཐོན་ལས་
དང་པོའི་གཞི་རྩ་དམ་འཛིན་དང་ཐོན་ལས་གཉིས་
པའི་སྤུས་ཚད་མཐོ་རུ་གཏོང་བ། ཐོན་ལས་གསུམ་
པའི་འཕར་གྲངས་ཀྱི་སྒུལ་ནུས་སྐུལ་སློང་བྱས་ཏེ།
ཚོང་འགུག་དངུལ་འདྲེན་བྱ་བ་དམ་པོར་འཛིན་
དགོས་པ་དང་ནོར་སྲིད་ཀྱི་ཁྲལ་བསྡུ་དོ་དམ་ལ་
ཤུགས་བསྣན་ཏེ། ཁུལ་ཡོངས་ཀྱི་དཔལ་འབྱོར་
བརྟན་པོའི་ངང་ནས་མདུན་དུ་བསྐྱོད་པ་དང་
བརྟན་པོའི་ངང་ནས་ཇེ་ལེགས་སུ་འགྲོ་བར་སྐུལ་
འདེད་བྱ་དགོས་པ་བསྟན།

ཚོགས་འདུ་ལས་ཁུལ་ཡོངས་ཀྱི་རྨོ་ཞིང་སྲུང་
སྐྱོང་དང་འབྲུ་རིགས་བདེ་འཇགས་ཀྱི་འགན་འཁྲིའི་
ལམ་ལུགས་ལག་བསྟར་བྱས་པའི་གནས་ཚུལ་ལ་ཉན་
ནས། མུ་མཐུད་དུ་རྨོ་ཞིང་སྲུང་སྐྱོང་དང་སྤུས་ཚད་
མཐོ་རུ་གཏོང་བར་སྐུལ་འདེད་བྱས་ཏེ། འབྲུ་རིགས་
ཐོན་སྐྱེད་ཀྱི་ཕན་འབྲས་ཆེ་རུ་གཏོང་བ་དང་འབྲུ་
རིགས་ཉར་འཇོག་བྱེད་པའི་ནུས་པ་ཆེར་བཏང་སྟེ།རྨོ་
ཞིང་གི་འབྲུ་རིགས་ཐོན་སྐྱེད་ཀྱི་རྒྱ་ཁྱོན་དང་། ཐོན་
ཚད། སྤུས་ཚད་བཅས་ཇེ་ཉུང་དུ་མི་འགྲོ་བར་འགན་
སྲུང་བྱ་དགོས་པ་བསྟན།།

ཁུལ་ཨུའི་རྒྱུན་ལས་ཨུ་ཡོན་ལྷན་ཁང་གིས་གྲོས་ཚོགས་བསྡུས་པ།

རང་ཚགས་པར་གྱི་འཕྲིན། ད་ལོའི་ཚུན་
ལ། ཞིན་ཧེ་རྫོང་གིས་སྨན་བཅོས་འཕྲོད་བསྟེན་
དང་། རིག་གནས་དམངས་ཕན། ཚན་རྩལ་ལ་
བརྟེན་ནས་ཞིང་ལས་དར་སྤེལ་གཏོང་བ་བཅས་
ཁྱབ་ཁོངས་ཆེན་པོ་གསུམ་ལ་ནུས་པ་ཆེན་པོ་བཏོན་
ཞིང་། བྱེད་ཐབས་རབ་དང་རིམ་པ་སྤྱད་དེ་སྤྱི་པའི་
ཞབས་ཞུའི་སྤུས་ཚད་མཐོ་རུ་གཏོང་བར་སྐུལ་
འདེད་བཏང་ནས་འཕེལ་རྒྱས་ཀྱི་གྲུབ་འབྲས་དེ་
སྔར་ལས་མང་ཞིང་སྔར་ལས་འདྲ་མཉམ་གྱིས་རྫོང་
ཡོངས་ཀྱི་མི་དམངས་ལ་ལོངས་སྤྱོད་བྱེད་དུ་བཅུག་
ཡོད་པ་རེད།

ཞིན་ཧེ་རྫོང་གིས་གྲོང་གསེབ་ཏུ་བསྐྱོད་པའི་
འོས་འགན་སྨན་བཅོས་བྱ་འགུལ་ཐེངས 108ལ་རྩ་
འཛུགས་བྱས་ཏེ། མང་ཚོགས་ཁྲི1.7ལ་རིན་མེད་སྨན་
བཅོས་ཞབས་ཞུ་མཁོ་འདོན་བྱས་པ་མ་ཟད། སྨན་

རིན་མི་ལེན་པར་སྒོར་ཁྲི9.4ཡི་སྨན་རྫས་བྱིན། དེ་
དང་ཆབས་ཅིག་ཏུ་བདེ་ཐང་དྲིལ་བསྒྲགས་ལག་དེབ་སྟེར་
བ་དང་། བདེ་ཐང་འཆད་ཁྲིད་སྤེལ་ཏེ། སྡོད་དམངས་ཀྱི་
བདེ་ཐང་གི་བྱང་ཚད་མཐོ་རུ་བཏང་བ་རེད།

རིམ་རྩིས་བྱས་ན་རྫོང་ཡོངས་སུ་གཅིག་བསྡུས་རང་
བཞིན་གྱི་གྲོང་གསེབ་ཏུ་བསྐྱོད་པ་གསུམ་གྱི་བྱ་འགུལ་
ཐེངས85ལྷག་སྤེལ་བ་དང་། རྒྱུན་རྣམ་ཅན་དང་རུ་
ཁག་ཆུང་བ་རིགས་ཀྱི་ཞབས་ཞུའི་བྱ་འགུལ་ཐེངས
384ལས་བརྒལ་བ་སྤེལ་བས། རྫོང་ཡོངས་ཀྱི་ཤང་
དང་གྲོང་བརྡལ7དང་སྲིད་འཛིན་སྡེ་བ་དང་སྡོད་
ཁུལ60ལྷག་གི་རོང་འབྲོག་མང་ཚོགས་མི་ཐེངས་ཁྲི
5.8ལྷག་ལ ་ཐད ་ཀར་དུ ་ཞབས་ཞུ ་སྒྲུབ ་པ ་མ ་
ཟད། དྲིལ་སྒྲོག་རྒྱུ་ཆ་སྣ་ཚོགས་དང་དཔེ་དེབ3420
ལྷག་བྱིན། དེ་མིན་ད་རུང་ཆེད་ལས་རིག་རྩལ་ཚོགས་
པ་དང་དམངས་ཁྲོད་སྒྱུ་རྩལ་རུ་ཁག་རྩ་འཛུགས་བྱས་

ནས་ཟློས་གར་དེ་གྲོང་གསེབ་ཏུ་བསྐྱོད་ཅེས་པ་དང་
རབ་མཛེས་མཚོ་སྔོན་གྱི་རིག་རྩལ་རུ་ཁག་སོགས་ཡུལ་
དངོས་བྱ་འགུལ་སྤེལ་ཏེ། མང་ཚོགས་ཀྱི་བསམ་པའི་
རིག་གནས་འཚོ་བ་ཕུན་སུམ་ཚོགས་པོར་བཏང་།

ཇུས་འགོད་བྱས་པའི4.23དཔེ་ཀློག་ཉིན་མོ་
དང་། གཟུགས་འདས་རིག་གནས་ཤུལ་བཞག་གི་
མཚོན་བྱེད་རང་བཞིན་ལྡན་པའི་ལས་གཞིའི་འགྲེམ་
སྟོན། རོང་འབྲོག་པའི་ལུས་རྩལ་འགྲན་ཚོགས་སོགས་
ཀྱི་བྱ་འགུལ་ངོ་མཚར་ལྡན་པ་ཞིག་ཡིན་ལ། རིག་
གནས་དང་སྒྲོག་འགྲེལ་གྱི་རྣམ་པ་གསར་སྤེལ་བྱས་
ཏེ། ཏང་གི་གཞུང་ལུགས་སྲིད་ཇུས་དང་མི་རིགས་
མཐུན་སྒྲིལ་གྱི་གཏམ་རྒྱུད་དེ་གླུ་གར་དང་གཞས་
གཏམ་གྱི་ལེ་ཚན་ནང་འདྲེས་པར་བྱས་ཏེ། མང་
ཚོགས་ཀྱིས་དགའ་སྤྲོའི་ཁྲོད་དུ་སློབ་གསོ་དང་ལེན་
བྱས་པ་དང་སྟོབས་ཤུགས་གཅིག་ཏུ་བསྒྲིལ་ནས་གྲོང་

གསེབ་དར་སྤེལ་ཡོང་བར་རིག་གནས་ཀྱི་སྒུལ་ནུས་
བསྩལ་ཡོད་པ་རེད།

ཞིན་ཧེ་རྫོང་གིས་ཚན་རྩལ་གསར་གཏོད་བྱ་རྒྱུ་
དེ་ཞིང་ལས་དང་གྲོང་གསེབ་དེང་རབས་ཅན་དུ་
འགྱུར་བར་སྐུལ་འདེད་གཏོང་བའི་སྒུལ་ཤུགས་གཙོ་
བོར་བཟུང་ནས། ལག་རྩལ་གྱི་འགག་སྒྲོལ་བར་དཔེ་
སྟོན་སྣེ་ཁྲིད་བྱེད་པ་དང་། ཐོན་ལས་ཀྱི་མཐོ་ས་གསར་
པ་བཏོད་ཆེད། ཚན་རྩལ་ཆེད་མངགས་པའི་བྱ་བའི་
ས་ཚིགས001གིས་ཚོད་ལྟ་དང་སོན་བཟང་འདེམས་
གསོ་བྱས་པ་བརྒྱུད་ནས། ས་མུའུ་རེ་ནས་ལུག་གྲོད་ཤ་
མོ་རྒྱ་མ1120ཐོན་སྐྱེད་བྱེད་ཐུབ་པ་བྱུང་ཞིང་། མིག་
སྔར། ཤ་མོ་དང་ལུག་གྲོད་ཤ་མོ་སོགས་ཁྱད་ལྡན་ཞིང་
ལས་ཐོན་རྫས་ཁྲོམ་རར་བཀྲམས་ཡོད་པ་མ་ཟད་ཕན་
འབྲས་ཀྱང་ལེགས་པས། རོང་འབྲོག་པའི་ཡོང་སྒོ་
འཕར་བར་ཐབས་ལམ་གསར་པ་བཏོད་ཡོད།།

ཞིན་ཧེ་རྫོང་གིས་སྤྱི་པའི་ཞབས་ཞུའི་སྤུས་ཚད་མཐོ་རུ་གཏོང་བར་ཤུགས་བསྣན་པ།


